
Հիմք ընդունելով Հայաստանի Հանրապետության քաղաքացիական օրենսգրքի  63-րդ և 64-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» կետը և 24-րդ հոդվածի 1-ին մասը` Հայաստանի Հանրապետության կառավարությունը որոշում է.
1. Հայաստանի Հանրապետության կրթության, գիտության, մշակույթի և սպորտի նախարարության ենթակայության «Ժողովրդական երաժշտության ազգային կենտրոն» պետական ոչ առևտրային կազմակերպությունը (պետական գրանցման համարը` 222.210.01324) միացման ձևով վերակազմակերպել` միացնելով «Հայաստանի պետական ‎ֆիլհարմոնիա» պետական ոչ առևտրային կազմակերպությանը (պետական գրանցման համարը`  286.210.04854):
2. Սահմանել, որ.
1) «Հայաստանի պետական ‎ֆիլհարմոնիա» պետական ոչ առևտրային կազմակերպությունը «Ժողովրդական երաժշտության ազգային կենտրոն» պետական ոչ առևտրային կազմակերպության իրավահաջորդն է, և վերջինիս են անցնում միացված իրավաբանական անձի իրավունքներն ու պարտականությունները` փոխանցման ակտին համապատասխան․
2) վերակազմակերպման հետ կապված ծախսերը կատարվելու են «Հայաստանի պետական ‎ֆիլհարմոնիա» պետական ոչ առևտրային կազմակերպության միջոցների հաշվին.
3) «Պետական ոչ առևտրային կազմակերպությունների մասին» Հայաստանի Հանրապետության oրենքի 8-րդ հոդվածով նախատեսված լիազորությունը վերապահվում է Հայաստանի Հանրապետության կրթության, գիտության, մշակույթի և սպորտի նախարարությանը:
     3. Հայաստանի Հանրապետության կրթության, գիտության, մշակույթի և սպորտի նախարարին՝ 
        1) սույն որոշումն ուժի մեջ մտնելուց հետո երկամսյա ժամկետում ապահովել`
         ա. «Հայաստանի պետական ‎ֆիլհարմոնիա» պետական ոչ առևտրային կազմակերպությանը անհատույց օգտագործման իրավունքով հանձնվnղ գույքի հանձնման-ընդունման աշխատանքների կատարումը, ինչպես նաև հաստատել գույքի կազմը, արժեքը, միացման պայմանագիրը և փոխանցման ակտը.
բ. «Ժողովրդական երաժշտության ազգային կենտրոն» պետական ոչ առևտրային կազմակերպության գործունեության դադարման պետական գրանցումը. 
գ. «Հայաստանի պետական ‎ֆիլհարմոնիա» պետական ոչ առևտրային կազմակերպության կանոնադրության մեջ սույն որոշումից բխող համապատասխան փոփոխությունների կատարումը և դրանց պետական գրանցումը:
         2) սույն որոշումն ուժի մեջ մտնելուց հետո 3-ամսյա ժամկետում ներկայացնել առաջարկություններ Հայաստանի Հանրապետության կառավարության 2018 թվականի  դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ փոփոխություններ կատարելու մասին:
    



ՀԻՄՆԱՎՈՐՈՒՄ
«ԺՈՂՈՎՐԴԱԿԱՆ ԵՐԱԺՇՏՈՒԹՅԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ
ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՀԱՅԱՍՏԱՆԻ ՊԵՏԱԿԱՆ ՖԻԼՀԱՐՄՈՆԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը
Հայաստանի պետական ֆիլհարմոնիան միակ պետական համերգային կազմակերպությունն է, որի հիմնական գործառույթը համերգաթատերային միջոցառումների կազմակերպումն է` երաժիշտ-կատարողների, մասնագետի մասնագիտական պահանջների բավարարումը, համերգների կազմակերպումը  Երևանում և հանրապետության մարզերում: Ժողովրդական երաժշտության ազգային կենտրոնում ընդգրկված է երեք անսամբլ /«Հայաստանի ազգային նվագարաններ»,  Գուսանական և  «Ակունք» համույթները/, որոնց գործառույթները նման  են ֆիլհարմոնիայի գործառույթներին: Միացման միջոցով վերակազմակերպումը ուժեղացնում, ավելի արդյունավետ է դարձնում նշված կազմակերպությունների աշխատանքները: Այս  երեք համույթները փաստացի չունեն մշտական փորձատեղի, նրանց փորձերը միշտ ձախողման վտանգի տակ են տարբեր պատճառներով: Բացի այդ, յուրաքանչյուր համերգի համար նախարարությունը լրացուցիչ միջոցներ է տրամադրում դահլիճի վարձակալության համար։ Միացման դեպքում այս խնդիրը ևս լուծվում է։
2. Ընթացիկ իրավիճակը և խնդիրները
         Միացմամբ այս երեք անսամբլները կունենան Երևանի կենտրոնում  մշտական հասցե, փորձատեղ և համերգային դահլիճ, ինչը ևս առավել արդյունավետ կդարձնի նրանց աշխատանքը: Այս պարագայում ֆիլհարմոնիան կունենա համերգներ կազմակերպելու /և' իր դահլիճում, և' մարզերում/  լրացուցիչ ստեղծագործական և ֆինանսական ռեսուրսներ: 



       3. Նախագծի մշակման գործընթացում գրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:

4.Իրավական ակտի կիրառման դեպքում ակնկալվող արդյունքը
    Հայաստանի պետական ֆիլհարմոնիայի և Ժողովրդական երաժշտության ազգային կենտրոնի վերամիավորման արդյունքում կապահովվի Ժողովրդական երաժշտության ազգային կենտրոնի 3 ստեղծագործական կազմերի (Ազգային նվագարանների նվագախումբ, Գուսանական և ժողովրդական երգի համույթ, «Ակունք» ազգագրական համույթ) բնականոն գործունեությունը, որը պայմանավորված է ստացիոնար բեմի, փորձասենյակների և գրասենյակային տարածքների ապահովմամբ և ստեղծագործական գործոնի բարձրացմամբ:

«Ժողովրդական երաժշտության ազգային կենտրոն» պետական ոչ առևտրային կազմակերպությունը «Հայաստանի պետական ֆիլհարմոնիա» պետական ոչ առևտրային կազմակերպությանը միացման ձևով վերակազմակերպելու մասին» Հայաստանի Հանրապետության կառավարության որոշման ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
«ԺՈՂՈՎՐԴԱԿԱՆ ԵՐԱԺՇՏՈՒԹՅԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ 

